
Yogininayika Kavacham

યોગિનીનાયિકાકવચમ્

ઉન્મત્તભૈરવ ઉવાચ -

શ‍ૃણુ કલ્યાણિ મદ્વાક્યં કવચં દેવદુર્લભમ્ ।
યક્ષિણીનાયિકાનાન્તુ સંક્ષેપાત્સિદ્ધિદાયકમ્ ॥ ૧॥
જ્ઞાનમાત્રેણ દેવેશિ સિદ્ધિમાપ્નોતિ નિશ્ચિતમ્ ।
યક્ષિણી સ્વયમાયાતિ કવચજ્ઞાનમાત્રતઃ ॥ ૨॥
સર્વત્ર દુર્લભં દેવિ! ડામરેષુ પ્રકાશિતમ્ ।
પઠનાદ્ધારણાન્મર્ત્યો યક્ષિણી વશમાનયેત્ ॥ ૩॥
કવચસ્ય ઋષિર્ગર્ગો ગાયત્રીચ્છન્દ ઈરિતમ્ ।
દેવતા યક્ષિણી દેવી સર્વસિદ્ધિપ્રદાયિની ॥ ૪॥
સાક્ષાત્સિદ્ધિસમૃદ્ધ્યર્થે વિનિયોગઃ પ્રકીર્તિતઃ   ।
ૐ શિરો મે યક્ષિણી પાતુ લલાટં યક્ષકન્યકા ॥ ૫॥
મુખં શ્રીધનદા પાતુ કર્ણૌ મે કુલનાયિકા ।
ચક્ષુષી વરદા પાતુ નાસિકા ભક્તવત્સલા ॥ ૬॥
કેશાગ્રં પિઙ્ગલા  પાતુ ધનદા શ્રીમહેશ્વરી ।
સ્કન્ધૌ કુલાલયા પાતુ ગલં મે કમલાનના ॥ ૭॥
કિરાતિની સદા પાતુ ભુજયુગ્મં જટેશ્વરી ।
વિકૃતાસ્યા સદા પાતુ મહાવક્રપ્રિયા મમ ॥ ૮॥
અસ્ત્રં હસ્તા પાતુ નિત્યં પૃષ્ઠમુદરદેશકમ્ ।
મેરુણ્ડા માકરી દેવી હૃદયં દેવસમ્મતા ॥ ૯॥
અલઙ્કારાન્વિતા પાતુ મે નિતમ્બસ્થલં દયા ।
ધાર્મિકા   ગુહ્યદેશં મે પાદયુગ્મં સુરાઙ્ગના  ॥ ૧૦॥
શૂન્યાગારે સદા પાતુ મન્ત્રમાતાસ્વરૂપિણી ।

નિષ્કલઙ્કા સદા પાતુ ચામ્બુવત્યખિલાં તનુમ્ ॥ ૧૧॥
પ્રાન્તરે ધનદા પાતુ નિજબીજપ્રકાશિની ।
લક્ષ્મીબીજાત્મિકા પાતુ નિજબીજપ્રકાશિની ॥ ૧૨॥
લક્ષ્મીબીજાત્મિકા પાતુ ખડ્ગહસ્તા શ્મશાનકે ।
શૂન્યાગારે । નદીતીરે મહાયક્ષેશકન્યકા ॥ ૧૩॥
પાતુ માં વરદાખ્યા મે સર્વાઙ્ગં  પાતુ મોહિની ।
મહાસઙ્કટમધ્યે તુ સઙ્ગ્રામે  રિપુસઞ્ચયે ॥ ૧૪॥
ક્રોધરૂપા સદા પાતુ મહાદેવનિષેવિકા ।
સર્વત્ર સર્વદા પાતુ ભવાની કુલદાયિકા ॥ ૧૫॥
ૐ ઇત્યેતકવચં દેવિ મહામન્ત્રૌઘવિગ્રહમ્ ।
અસ્યાપિ સ્મરણાદેવ રાજત્વં લભતેઽચિરાત્ ॥ ૧૬॥
પઞ્ચવર્ષસહસ્રાણિ સ્થિરો ભવતિ ભૂતલે ।
વેદજ્ઞાની સર્વશાસ્ત્રવેત્તા ભવતિ નિશ્ચિતમ્ ॥ ૧૭॥
અરણ્યે સિદ્ધિમાપ્નોતિ મહાકવચપાઠતઃ ।
યક્ષિણી કુલવિદ્યા ચ સમાયાતિ સુસિદ્ધિદા ॥ ૧૮॥
અણિમા લઘિમા પ્રાપ્તિઃ સુખસિદ્ધિફલં લભેત્ ।
પઠિત્વા ધારયિત્વા ચ નિર્જનેઽરણ્યમસ્તકે ।
સ્થિત્વા જપેલ્લક્ષમન્ત્રમિષ્ટસિદ્ધિં  લભેન્નિશિ ॥ ૧૯॥
ભાર્યા ભવતિ સા દેવી મહાકવચપાઠતઃ ।
યોગિનાં દુર્લભં દેવિ કિમન્યત્ સાધનાદિકમ્ ।
ગ્રહણાદેવ સિદ્ધિઃ સ્યાન્નાત્ર કાર્યા વિચારણા ॥ ૨૦॥
ઇતિ બૃહદ્ભૂતસન્ધાનડામરે મહાતન્ત્રે યોગિનીનાયિકાકવચં સમાપ્તમ્ ।

